
				এই পাতাটির মুদ্রণ সংশোধন করা প্রয়োজন। 
মায়াকানন । a Rసి
এক জনকে গণনা করি বলে যে, তার কন্যার পাণিগ্রহণ করা অনুচিত, এ কথা আপনার সমযোগ্য নয় । (কর যোড় করিয়া ) মহারাজ ! এ অধীনের বাঞ্ছা এই যে, আপনি পঞ্চালপতিকে প্রকৃত রূপে পিতৃস্থানে স্থাপন করুন ! শ্বশুর যে শাস্ত্রানুসারে পিতৃবৎ পূজ্য, তা মহারাজের অবিদিত নয়। এ সম্বন্ধ সংঘটন হলে, উভয় রাজ্য স্থখ সন্তোষে পরিপূর্ণ হবে। আর মহারাজের শক্ররাজ্য, খাণ্ডবের ন্যায় ভস্মীভূত হয়ে যাবে।
রাজা –( ঈষৎ বিকৃত স্বরে ) এ বিষয় এত শীঘ্ৰ , শীঘ্ৰ স্থির হতে পারে না। আপনি মন্ত্রীবরের সহিত এ সম্পর্কে পরামর্শ করুন ! দেখুন, মন্ত্রীবর ! দূত মহাশয়ের আতিথ্য কার্য্যে যেন কোন রূপ ক্রটি না হয়।
মন্ত্রী।—রাজ-আজ্ঞা শিরোধাৰ্য্য ।
( দেীবারিকের প্রবেশ )
দেব। —মহারাজের জয় হৌক ! মহারাজ ! তিন জন নগরবাসী একটা যুবতী স্ত্রীর সহিত রাজদ্বারে উপস্থিত হয়েছে। তার মধ্যে যে ব্যক্তি সকল অপেক্ষা প্রাচীন, সে বলে,—মহারাজের নিকট তার কি নালিস আছে ।
রাজা ।— আচ্ছা, তাদের রাজসভায় তানয়ন কর ।
দোব। —যে আজ্ঞা মহারাজ !
[ প্রস্থান ।
রাজ। —মন্ত্রীবর ! এ কি ব্যাপার ? যুবতী স্ত্রীলোক
রাজ-দ্বারে উপস্থিত ; এ ত সামান্য ব্যাপার না হবে ।

